		Tudalen 2 o 2




Rhestr o'r Cynnwys
Cyflwyniad / Cyd-destun	2
Nod a Chwmpas	4
Darpariaeth yn y Gymraeg	5
Sgiliau Hanfodol	6
Adeiladu Gweithlu sy'n Barod yn Ddigidol	6
Ffrydiau Ariannu	6
Model Cyflwyno	7
Rôl a Chyfrifoldebau Partneriaid RCNWHCC	8
RCN Cymru	8
AaGIC	9
Byrddau/Ymddiriedolaethau Iechyd GIG Cymru	10
Rôl y rheolwr clinigol mewn WBL	12
Cyfrifoldebau'r Darparwr Dysgu (Colegau AB)	12
Cyfrifoldebau'r Hyfforddai	14
Cyfrifoldebau'r brifysgol	15
Asesu	16
Sicrhau Ansawdd	17
Sicrwydd Ansawdd Mewnol (IQA)	17
Sicrwydd Ansawdd Allanol (EQA)	17
Safoni Cymru Gyfan	17
Dangosyddion Perfformiad Allweddol (DPA) a Mesurau Deilliannau	18
Risgiau sy'n Gysylltiedig â'r Rhaglen	18
Contractwyr Annibynnol	19
Anghenion Dysgu Ychwanegol (ADY)	19
Atodiad	19
Atodiad 1 – Rhestr o’r cyfranogwyr – cohort 2025-2026	19
Atodiad 2 - Cyfeiriadau	20



[bookmark: _Toc201059555]Cyflwyniad / Cyd-destun
Mae'r ddogfen lywodraethu hon yn adlewyrchu ymrwymiad Addysg a Gwella Iechyd Cymru (AaGIC) a'i bartneriaid i gyflawni rhagoriaeth ym mhob agwedd ar raglen Cyswllt Gofal Iechyd RCN Cymru (RCNWHCC). Mae'r ymrwymiad hwn yn cwmpasu datblygu, cyflwyno, asesu a sicrhau ansawdd y rhaglen a gyflwynir trwy bartneriaid allanol, GIG Cymru ac AaGIC.
Mae AaGIC yn ymgymryd ag ystod eang o swyddogaethau. Mae'r Fframwaith Llywodraethu yn alinio rheoli ansawdd darpariaeth addysg a hyfforddiant sy'n gysylltiedig ag iechyd, gyda gwelliannau'n cael eu gwneud lle bo angen. Mae hyn yn cynnwys cefnogi darparwyr addysg, hyfforddeion / dysgwyr, a gweithio'n agos gyda darparwyr addysg, sefydliadau'r GIG a rheoleiddwyr.
Yn ogystal â'r swyddogaeth hon mae sawl nod a gefnogir gan ddatblygiad y Fframwaith Llywodraethu hwn a Phecyn Cymorth cysylltiedig RCNWHCC. 
· Arwain y gwaith o gynllunio, datblygu a llesiant gweithlu cymwys, cynaliadwy a hyblyg i gefnogi cyflawni agenda 'Cymru Iachach'.
· Gwella ansawdd a hygyrchedd addysg a hyfforddiant i nyrsys / bydwragedd y dyfodol.
· Datblygu llwybr dibynadwy o ansawdd uchel i mewn i nyrsio / bydwreigiaeth, gan sicrhau ei fod yn diwallu anghenion y gweithlu yn y dyfodol.
· Datblygu'r gweithlu i gefnogi'r gwaith o ddarparu arfer diogel sy'n seiliedig ar ansawdd.
Dylid nodi bod dysgu seiliedig ar waith yn cyd-fynd ag argymhelliad 15 AaGIC; Adolygiad o addysg a hyfforddiant gweithwyr gofal iechyd ledled Cymru (KPMG 2019): AaGIC a Llywodraeth Cymru i ystyried y defnydd cynyddol o brentisiaethau mewn proffesiynau iechyd a gofal os yw'n diwallu anghenion Cymru Iachach: Ein Strategaeth Gweithlu ar gyfer Iechyd a Gofal Cymdeithasol (2020).	Comment by EE: Page not found
Mae hefyd yn cefnogi gweithrediad Strategaeth y Gweithlu Iechyd a Gofal Cymdeithasol Strategaeth y Gweithlu Iechyd a Gofal Cymdeithasol - AaGIC (nhs.wales) o ran sut olwg fydd ar lwyddiant a'r angen i'n 'gweithlu fod yn hyblyg ac yn ystwyth wrth ymateb i'r newidiadau i Iechyd a Gofal Cymdeithasol dros y blynyddoedd nesaf a'u rhagweld'.
Bob blwyddyn, mae llawer o unigolion yn gwneud cais i astudio nyrsio a bydwreigiaeth, gan ddangos y gwerthoedd cynhenid sydd eu hangen i ddod yn weithwyr proffesiynol tosturiol a gofalgar. Fodd bynnag, mae rhai yn aflwyddiannus oherwydd nad ydynt yn bodloni'r gofynion graddau. Efallai bod eraill wedi cyflawni'r graddau angenrheidiol ond yn ceisio cryfhau eu dealltwriaeth trwy brofiad ymarferol sydd naill ai ar goll ganddynt neu y maent am ei gwella. Cynlluniwyd rhaglen Cyswllt Gofal Iechyd RCN Cymru yn benodol i gefnogi unigolion yn y ddwy sefyllfa. Mae Rhaglen Cyswllt Gofal Iechyd RCN Cymru yn gymhwyster dysgu seiliedig ar waith 6 mis o hyd. 
Pwrpas y cymhwyster galwedigaethol hwn yw datblygu gwybodaeth, dealltwriaeth a sgiliau'r hyfforddai mewn nyrsio/bydwreigiaeth wrth weithio fel Gweithiwr Cymorth Gofal Iechyd (HCSW). Gan weithio ochr yn ochr â gweithwyr proffesiynol cofrestredig a phrofiadol ym myrddau/ymddiriedolaethau iechyd GIG Cymru, bydd yr hyfforddai yn datblygu ei sgiliau, gan ei alluogi i barhau â'i lwybr i ddod yn nyrs/fydwraig gofrestredig.
Cynigir y rhaglen drwy bartneriaethau â:
· AaGIC
· Coleg Brenhinol Nyrsio Cymru (RCN)
· Colegau addysg bellach (ABs)
· Prifysgolion (SAUau)
· Byrddau / ymddiriedolaethau iechyd y GIG
Mae WBL yn darparu llwybrau dilyniant a chymhwyso o fewn llwybrau gyrfa a galwedigaethau.  Mae gan gymhwyster WBL y fantais ychwanegol o gadarnhau cymhwysedd mewn meysydd penodol hefyd, yn wahanol i gymwysterau gwybodaeth yn unig. 
Dangoswyd bod buddsoddi mewn hyfforddi staff yn cael effeithiau cadarnhaol ar recriwtio a chadw, gyda staff yn nodi eu bod yn teimlo eu bod yn cael eu gwerthfawrogi'n fwy ac yn datblygu eu rolau a'u gyrfaoedd (CEBR 2020) o fewn y gwasanaeth. Dangoswyd hefyd ei fod yn gost-effeithiol gydag enillion buddsoddiad a adroddwyd o '£21 i'r economi genedlaethol am bob £1 o arian cyhoeddus a werir' (Canolfan Ymchwil Economeg a Busnes (2014). (Cyfeiriad https://cebr.com/reports/economic-impact-of-apprenticeships/ cyrchwyd ar 2il  Mehefin 2020).
Diben y Fframwaith Llywodraethu hwn yw rhoi dealltwriaeth glir i bartneriaid a rhanddeiliaid cysylltiedig RCNWHCC o'r disgwyliadau, yr amcanion a'r mesurau sicrhau ansawdd mewn perthynas â'r rhaglen.  Bydd yn helpu i safoni datblygiad, darpariaeth ac asesiad rhaglen RCNWHCC.  Mae'r Fframwaith Llywodraethu hefyd yn cysylltu â Phecyn Cymorth RCNWHCC sy'n darparu adnoddau i gynorthwyo'r rhai sy'n ymwneud â'r rhaglen.
Ar gyfer y Fframwaith Llywodraethu hwn, mae'r rhaglen yn cynnwys yr holl addysg, hyfforddiant a chyflogaeth a ddarperir o dan deitl RCNWHCC, gan gynnwys addysg seiliedig ar waith, gwybodaeth sylfaenol a sgiliau technegol a chyflogaeth. 
Mae'n bwysig sicrhau bod adnoddau addysg ac asesu o ansawdd uchel yn cael eu rhannu ledled Cymru. Bydd hyn yn darparu methodoleg asesu a deunyddiau hyfforddi o ansawdd uchel, sydd wedi'u safoni, gan helpu i sicrhau cysondeb hyfforddiant a chyflawniad.  Mae hefyd yn gost-effeithiol o ran lleihau dyblygu ymdrech wrth ddatblygu dulliau cyffredin ar gyfer rhaglenni dysgu.
Er bod AaGIC yn cydnabod bod y datganiadau a'r galluoedd yn y ddogfen hon yn adlewyrchu arferion gweithredu 'normal', disgwylir y bydd sefydliadau'n cydymffurfio â phob newid i arferion a orfodir gan Lywodraeth Cymru a byrddau/ymddiriedolaethau iechyd lleol rhag ofn y bydd argyfwng cenedlaethol neu sefyllfa pandemig. 
Mae AaGIC yn gwbl ymwybodol y gallai dulliau a chynlluniau strategol gael eu heffeithio, a gallai achosion o'r fath ddiwygio'r broses a'r weithdrefn arferol. Ym mhob sefyllfa bydd AaGIC yn sicrhau cyfathrebu clir sy'n adlewyrchu addasiadau a diwygiadau i ddisgwyliadau, yn unol ag unrhyw sefyllfa wrth iddi godi. Bydd hyn yn ystyried dulliau dysgu, asesu a gweithredu sicrhau ansawdd pob rhaglen sy'n seiliedig ar waith; gan ymgorffori'r disgwyliadau o'r seilwaith sy'n cefnogi ei ddarpariaeth effeithiol, effeithlon ac o ansawdd sicr. 
Mae hwn yn ofyniad o'r Ddyletswydd Ansawdd fel y'i hamlygir yn y Ddeddf Iechyd a Gofal Cymdeithasol (Ansawdd ac Ymgysylltu) (Cymru) 2020 i gryfhau ein systemau rheoli ansawdd ac mae Pecyn Cymorth RCNWHCC yn manylu ar y prosesau a argymhellir i ymgorffori hyn.

Nod y fframwaith llywodraethu hwn yw: 
· Codi'r safonau a safoni datblygiad ac asesiad rhaglen RCNWHCC.
· Darparu eglurder a sefydlu dealltwriaeth gyffredin o rolau a chyfrifoldebau ar gyfer rhaglen RCNWHCC. 
· Nodi systemau ac adnoddau ar gyfer cyflwyno rhaglenni hyfforddi/safleoedd asesu.
· Defnyddio Egwyddorion STEEP (Diogel, Amserol, Effeithiol, Effeithlon, Teg a Chanolbwyntio ar y Person) i nodi meysydd sy'n peri pryder o ran ansawdd o fewn prosesau hyfforddi ac asesu.
· Cyd-fynd â disgwyliadau cyfredol ar gyfer dirprwyo priodol (fel y manylir yn y canllaw Lleoliadau Gwaith ar gyfer lleoliadau iechyd, gofal cymdeithasol, gwaith chwarae, blynyddoedd cynnar a gofal plant (SCW 2010) a Chanllawiau Dirprwyo Cymru Gyfan (AaGIC 2020)).
Lle nodir pryderon ansawdd, bydd AaGIC yn cymryd yr awenau mewn unrhyw bryderon Cymru gyfan er mwyn sicrhau dull safonol. Os oes pryderon mewn byrddau/ymddiriedolaethau iechyd unigol, yna cyfrifoldeb y sefydliad hwnnw yw gwneud y trefniadau angenrheidiol. 

Mae'r Fframwaith Llywodraethu hwn yn berthnasol i:
· byrddau iechyd / ymddiriedolaethau a safleoedd eraill (gan gynnwys lle mae hyfforddai yn cael ei gyflogi at ddiben cwblhau rhaglen RCNWHCC)          
· AaGIC
· RCN Cymru
· darparwyr addysg 
· Colegau AB
· Prifysgolion
· sicrhawyr ansawdd mewnol (IQA) 
· sicrhawyr ansawdd allanol (EQA) 
Cwmpas partneriaid unigol (yn ogystal â'r gofynion cyffredinol):
· AaGIC – darparu a chynnal llywodraethu rhaglenni, sicrhau ansawdd cyffredinol y rhaglen a gweinyddiaeth ganolog
· Coleg Brenhinol Nyrsio Cymru (RCN) – darparu diweddariadau'r sector i sicrhau bod hyfforddiant a dysgu yn adlewyrchu arferion cyfredol
· Colegau addysg bellach (AB) – cyflwyno, asesu a sicrhau ansawdd mewnol Diploma Lefel 3 Agored Cymru mewn Cyswllt Gofal Iechyd Coleg Brenhinol Nyrsio Cymru (Diploma Lefel 3 Agored Cymru mewn Cyswllt Gofal Iechyd Coleg Brenhinol Nyrsio Cymru)
· Prifysgolion (SAUau) – darparu hyfforddiant sefydlu SAUau a hyfforddiant i gefnogi datblygiad gwybodaeth a sgiliau'r sector
· Byrddau / ymddiriedolaethau iechyd y GIG – darparu cyflogaeth fel Gweithiwr Cymorth Gofal Iechyd (HCSW) am hyd y rhaglen
Mae'r ddogfennaeth lywodraethu wedi'i chyhoeddi ar wefan AaGIC. 

Mae Cymru yn gymdeithas amlieithog, sy'n cydnabod y Gymraeg a'r Saesneg fel ieithoedd swyddogol. Mae AaGIC yn hyrwyddo/hwyluso defnyddio'r iaith Gymraeg, gan sicrhau nad yw'r Gymraeg yn cael ei thrin yn llai ffafriol na'r Saesneg. Gall unigolion sydd â'r Gymraeg yn iaith gyntaf ddisgwyl cyfathrebu'n effeithiol mewn amgylcheddau gofal iechyd. Felly, mae AaGIC yn annog cyflwyno rhaglenni dysgu trwy gyfrwng y Saesneg a'r Gymraeg, gan adlewyrchu iaith gyntaf yr hyfforddai. 
Mae hyn yn cyd-fynd â:
· Thema 5 y Strategaeth Gweithlu Genedlaethol (Addysg a Dysgu Rhagorol), Cam Gweithredu 18: 'Gweithio gyda'r darparwyr addysg i sicrhau bod addysg yn diwallu anghenion y system iechyd a gofal, ac yn cynnwys rhaglenni a ddarperir drwy gyfrwng y Gymraeg'.
· Deddf Llesiant Cenedlaethau'r Dyfodol (Deddf Llesiant Cenedlaethau'r Dyfodol (Cymru) 2015 – Comisiynydd Cenedlaethau'r Dyfodol Cymru), a chyda Cymru Iachach drwy gryfhau’r ddarpariaeth o wasanaethau Cymraeg.
· Canllawiau Statudol y Ddyletswydd Ansawdd 2023, adran 11, Iaith Gymraeg.
Mae AaGIC yn disgwyl i bob partner gydymffurfio â Safonau'r Iaith Gymraeg a Fframwaith  'Mwy na geiriau'(2012) Gwerthusiad o 'Mwy na geiriau' y fframwaith strategol olynol ar gyfer gwasanaethau Cymraeg mewn iechyd, gwasanaethau cymdeithasol a gofal cymdeithasol, 2016 i 2019 (crynodeb) | LLYWODRAETH.CYMRU fel y maent yn berthnasol i GIG Cymru.

Mae AaGIC yn cefnogi'r farn y dylai'r cymwysterau Sgiliau Hanfodol alluogi hyfforddeion i ddatblygu a dangos dealltwriaeth o sgiliau hanfodol, a hyfedredd ynddynt.  Mae GIG Cymru ac addysgwyr cam nesaf yn gwerthfawrogi'r sgiliau hyn ac yn cydnabod bod eu hangen ar ymgeiswyr ar gyfer dilyniant a pherfformiad effeithiol mewn dysgu, gwaith a bywyd. 
Rhaid rhoi cyfle i bob hyfforddai ddatblygu a chymhwyso eu sgiliau mewn cymhwyso rhif, cyfathrebu a llythrennedd digidol.  Lle mae'n ofynnol i hyfforddeion ymgymryd â chymwysterau ychwanegol (y tu allan i strwythur rhaglen RCNWHCC) dylai'r cyflwyniad a'r asesiad gael eu cynnal gan diwtoriaid Sgiliau Hanfodol sydd â chymwysterau addas. Mae AaGIC yn disgwyl y bydd digon o amser yn cael ei ddyrannu i'r hyfforddeion i ddatblygu a chymhwyso'r sgiliau hyn yn briodol.  Mae hyn wedi'i drafod yn fanylach ym Mhecyn Cymorth cysylltiedig RCNWHCC.

Mae GIG Cymru yn cydnabod yr angen i arloesi ac ymgymryd â thechnolegau newydd. Fel rhan o'r profiad Dysgu Seiliedig ar Waith (WBL), mae AaGIC yn disgwyl i'r ddarpariaeth gynnwys defnyddio offer digidol sy'n galluogi cyfraniadau i gefnogi trawsnewid gwasanaethau.  Bydd hyn yn galluogi cyflawni rolau unigol yn gyflymach, yn haws, yn fwy diogel ac ar lefel uwch o ansawdd. Mae gan bob sefydliad ym maes gofal iechyd ddyletswydd i gefnogi ac annog dysgu a datblygiad staff ac mae AaGIC yn credu bod angen i sgiliau a gwybodaeth ddigidol fod yn elfen graidd o hyn. 
Drwy brofiadau pandemig diweddar, mae pwysigrwydd rhoi’r sgiliau i staff addasu i ddeall datblygiadau technolegol (ymweld rhithwir, hyrwyddo asesiadau cyfannol drwy amrywiaeth o fformatau amrywiol, a meithrin cymhwysedd wrth ddefnyddio technoleg yn y gweithle) wedi’i gydnabod.

Daw arian i alluogi cyflawni RCNWHCC o 5 prif ffynhonnell:
1. AaGIC – arian ar gyfer diwrnodau astudio hyfforddeion
2. Byrddau iechyd / ymddiriedolaethau – talu cyflogau
3. Medr/CTER – arian i sefydliadau addysg bellach ar gyfer darparu cyrsiau galwedigaethol
4. SAU – arian a gefnogir gan SAU
5. Coleg AB

Mae AaGIC yn darparu arian ar gyfer darparu'r diwrnodau astudio annatod, gorfodol sy'n rhan o raglen RCNWHCC.  Mae oriau'r diwrnodau astudio yn rhan o gontract yr hyfforddai felly byddant yn derbyn y taliad am yr oriau astudio fel rhan o'u cyflog misol. Bydd y byrddau/ymddiriedolaethau iechyd yn derbyn taliad gan AaGIC i dalu am y 7.5 awr hyn o absenoldeb astudio ar gyfer pob hyfforddai, yn dilyn cadarnhad o bresenoldeb yr hyfforddai gan y sefydliadau addysg bellach. Lle nad yw'r hyfforddeion wedi mynychu coleg ac nad yw'r bwrdd iechyd yn lleihau'r cyflog misol i adlewyrchu'r gostyngiad hwn mewn oriau, gallai arwain at y bwrdd iechyd yn peidio â derbyn yr arian hyn gan AaGIC. Mae angen i fyrddau/ymddiriedolaethau iechyd sicrhau eu bod yn derbyn ffigurau presenoldeb gan sefydliadau addysg bellach, a gwneud addasiadau angenrheidiol i gyflogau hyfforddeion. Mae hyn er mwyn sicrhau nad yw hawliadau a thaliadau o arian y sector cyhoeddus yn cael eu gwneud ar sail dwyllodrus. Pan fydd AaGIC yn nodi nad yw'r hyfforddai wedi bod yn mynychu diwrnodau astudio neu nad yw'n gallu cadarnhau presenoldeb (oherwydd diffyg data presenoldeb a gyflwynwyd iddynt gan AB/SAU), yna bydd taliad am y diwrnodau astudio yn cael ei atal.

Bydd arian byrddau/ymddiriedolaethau iechyd yn cael ei gyfrannu trwy dalu cyflogau am oriau cytundebol lle mae'r hyfforddai'n cael ei gyflogi fel HCSW.  Bydd hyfforddeion yn cael eu penodi i swydd Band 2 (oni bai y cytunir fel arall yn y cyfweliad, neu eu bod eisoes wedi'u cyflogi mewn band gwahanol gan y bwrdd/ymddiriedolaeth iechyd).  Bydd talu cyflogau yn cynnwys 7.5 awr o amser astudio y cytunwyd arno, a fydd wedyn yn cael ei ad-dalu gan AaGIC yn unol â phresenoldeb yr hyfforddai yn y diwrnodau astudio hyn (gweler uchod). Os nad yw'r hyfforddai yn mynychu'r diwrnodau astudio, gall y bwrdd/ymddiriedolaeth iechyd benderfynu peidio â chynnwys taliad am y 7.5 awr astudio ac addasu'r hawliad am arian gan AaGIC wedi hynny. Os gwneir taliad gan y bwrdd/ymddiriedolaeth iechyd am astudiaeth na ellir ei wirio trwy gofnodion presenoldeb AB/SAU, efallai na fydd AaGIC yn ad-dalu hyn.

Bydd WBL AaGIC yn disgwyl i ddulliau cyflwyno gael eu sefydlu a'u cytuno rhwng sefydliadau partner, sy'n sicrhau'r budd mwyaf posibl i hyfforddeion. Mae hyn yn cynnwys dyraniad clir o gyfrifoldeb ar gyfer addysgu, asesu, ac arferion cyflwyno dan fentora.  Mae angen adolygiadau sicrhau ansawdd rheolaidd a diweddaru safonau ar gyfer cyflwyno ac asesu er mwyn cynnal lefel o gynnydd a dealltwriaeth hyfforddeion.
Mae angen i unrhyw addysg a ddarperir fod ar y lefel berthnasol i'r hyfforddai gyda'r holl anghenion dysgu ychwanegol wedi'u hasesu a'u hymgorffori yn ôl yr angen, yn unol â'r Ddeddf Anghenion Dysgu Ychwanegol a'r Tribiwnlys Addysg (Cymru) 2018 Deddf Anghenion Dysgu Ychwanegol a'r Tribiwnlys Addysg (Cymru) | LLYW.CYMRU
Mae'r bartneriaeth sy'n ffurfio rhaglen RCNWHCC yn cytuno i hwyluso model cyflwyno sy'n adlewyrchu:
· Presenoldeb wedi'i gofnodi yn y coleg un diwrnod yr wythnos er mwyn hwyluso cyflwyno ac asesu Diploma Lefel 3 Agored Cymru mewn Cyswllt Gofal Iechyd Coleg Brenhinol Nyrsio Cymru (Diploma Lefel 3 Agored Cymru mewn Cyswllt Gofal Iechyd Coleg Brenhinol Nyrsio Cymru )

· Cofnod o fynychu'r brifysgol un diwrnod y mis i ddatblygu gwybodaeth am feysydd nyrsio a rôl gweithiwr cymorth gofal iechyd, sesiynau sgiliau ymarferol, dysgu sut i ysgrifennu datganiad cais a chyllid prifysgol.

· Cyflogaeth fel HCSW, wedi'i gontractio am rhwng 12 a 30 awr yr wythnos, ynghyd â 7.5 awr o absenoldeb astudio, gan wneud yr oriau contract llawn rhwng 19.5 a 37.5 awr yr wythnos.

Er mwyn sicrhau tegwch y rhaglen fel model Cymru gyfan, rhaid i rolau a chyfrifoldebau pob grŵp partner fod yn gyson; gallai gwahaniaethau arwain at strwythur rhaglen gwahanol yn cael ei gyflwyno i hyfforddeion yn seiliedig ar leoliad a sefydliadau partner unigol. Drwy ddod yn bartner cytunedig, mae pob sefydliad yn cytuno i'r rolau a'r cyfrifoldebau canlynol.

RCN Cymru yw'r undeb nyrsio a'r corff proffesiynol mwyaf yn y wlad, sy'n cynrychioli nyrsys, bydwragedd, gweithwyr cymorth gofal iechyd a myfyrwyr nyrsio ac yn hyrwyddo rhagoriaeth mewn ymarfer nyrsio ar ran ei aelodau (Cymru | Coleg Brenhinol y Nyrsys). Eu rôl ym mhartneriaeth RCNWHCC yw sicrhau bod y cymhwyster yn gyfredol.  Mae eu cyfranogiad yn y broses sicrhau ansawdd a chymeradwyo yn helpu i sicrhau bod rhaglen RCNWHCC yn cael ei chydnabod fel llwybr dilyniant ar gyfer mynediad i raglenni gradd nyrsio/bydwreigiaeth gyda SAUau partner.
Eu cyfrifoldebau o fewn y rhaglen yw:
· cynnal cyfarfod trawsbartner unwaith fesul cohort (sy'n cyfateb i unwaith y flwyddyn) i ddarparu gwybodaeth a datblygiadau sector cyfredol i gynnal cyfrededd y rhaglen.
· mynychu safoni traws-golegol unwaith fesul cohort (sy'n cyfateb i unwaith y flwyddyn)
· cyfrifoldeb ar y cyd (gyda AaGIC) am gynnal a chadw a chyfrededd yr elfen gweithlyfr asesu ar gyfer Diploma Lefel 3 Agored Cymru mewn Cyswllt Gofal Iechyd Coleg Brenhinol Nyrsio Cymru 
· cymryd rhan yn adolygiad Diploma Lefel 3 Agored Cymru mewn Cyswllt Gofal Iechyd Coleg Brenhinol Nyrsio Cymru (Diploma Lefel 3 Agored Cymru mewn Cyswllt Gofal Iechyd Coleg Brenhinol Nyrsio Cymru) pan fydd y cymhwyster yn cael ei adolygu (31ain Gorffennaf 2029). 

[bookmark: _Toc201059564]AaGIC
Mae gan AaGIC rôl flaenllaw yn addysg, hyfforddiant, datblygiad a llunio'r gweithlu gofal iechyd yng Nghymru. Mae ei swyddogaethau allweddol yn cynnwys addysg a hyfforddiant, datblygu a moderneiddio'r gweithlu, datblygu arweinyddiaeth, cynllunio gweithlu strategol, deallusrwydd gweithlu, gyrfaoedd, ac ehangu mynediad.
Diben AaGIC yw, “fel rhan o'r GIG, i weithio gyda phartneriaid i gynllunio, datblygu, addysgu a hyfforddi'r gweithlu presennol a'r gweithlu yn y dyfodol". (Ynglŷn â ni - AAGIC). Fel rhaglen hyfforddiant galwedigaethol seiliedig ar waith, bydd cyfrifoldeb a rheolaeth rhaglen RCNWHCC yn nwylo'r tîm dysgu seiliedig ar waith a phrentisiaethau o fewn AaGIC.
Eu cyfrifoldebau o fewn y rhaglen yw:
· cynnal llywodraethu a rheolaeth gyffredinol y rhaglen.  Mae hyn yn cynnwys:
·  datblygu dogfennaeth allweddol (mae templedi ar gael yn y Pecyn Cymorth RCNWHCC atodol)
· sicrhau cydraddoldeb y rhaglen ar sail Cymru gyfan
· datblygu a chynnal cofrestr pryderon i'w defnyddio yng nghyfarfod adolygu blynyddol y rhaglen 
· cynnal sicrwydd ansawdd a chywirdeb y rhaglen.  Cyflawnir hyn drwy:
· hwyluso dull cydweithredol rhwng yr holl aelodau partner
· trefnu ac arwain safoni traws-golegol unwaith fesul cohort (sy'n cyfateb i unwaith y flwyddyn)
· ymgysylltu i sicrhau bod cyrsiau wedi'u cynllunio'n dda ac yn briodol i ofynion y rhaglen ac yn darparu profiad dysgu o ansawdd uchel, dibynadwy, dilys, teg a chynhwysol i bob hyfforddai. 
· sicrhau bod dulliau pob partner o reoli ansawdd yn ystyried arbenigedd a'u bod yn ymgysylltu â hyfforddeion yn unigol ac ar y cyd wrth ddatblygu, sicrhau a gwella ansawdd eu profiad dysgu. Bydd AaGIC yn gweithio gyda rheoleiddwyr a sefydliadau allanol eraill i sicrhau bod safonau'r dyfarniadau a gynigir yn gredadwy ac yn ddiogel, waeth ble neu sut y cyflwynir y cwrs neu pwy sy'n ei gyflwyno.

· cyfrifoldeb ar y cyd (gydag RCN Cymru) am gynnal a chadw a chyfrededd yr elfen gweithlyfr asesu ar gyfer Diploma Lefel 3 Agored Cymru mewn Cyswllt Gofal Iechyd Coleg Brenhinol Nyrsio Cymru
· cymryd rhan yn adolygiad Diploma Lefel 3 Agored Cymru mewn Cyswllt Gofal Iechyd Coleg Brenhinol Nyrsio Cymru (Diploma Lefel 3 Agored Cymru mewn Cyswllt Gofal Iechyd Coleg Brenhinol Nyrsio Cymru ) pan fydd y cymhwyster yn cael ei adolygu (31ain Gorffennaf 2029). 
· darparu arian i bartneriaid y bwrdd iechyd/ymddiriedolaeth ar gyfer y 7.5 awr o absenoldeb astudio y cytunwyd arnynt sydd wedi'u hymgorffori yng nghontractau cyflogaeth yr hyfforddeion (ar ôl derbyn cadarnhad o bresenoldeb yr hyfforddai). (gweler Ffrydiau Ariannu blaenorol).
· trefnu i gwrdd â darpar fyfyrwyr mewn sefydliadau AB sy'n cymryd rhan i godi ymwybyddiaeth o'r rhaglen ac i ddarparu cyflwyniad cychwynnol a marchnata unwaith fesul cohort (sy'n cyfateb i unwaith y flwyddyn)
· ar ôl derbyn hysbysiad gan y bwrdd iechyd/ymddiriedolaeth o ganlyniad y cyfweliad, bydd yn sicrhau bod hyn yn cael ei gyfleu i'r darparwr AB sy'n gweithio gyda'r hyfforddai unigol.
· hysbysu'r SAU bod yr hyfforddai wedi cwblhau – er mwyn galluogi ceisiadau i symud ymlaen i raglenni gradd nyrsio/bydwreigiaeth.  Bydd hyfforddeion hefyd yn derbyn tystysgrif cwblhau unwaith y bydd AaGIC wedi cael gwybod bod elfennau academaidd a chyflogaeth y rhaglen wedi'u cwblhau'n llwyddiannus.  Gellir defnyddio'r dystysgrif hon i gadarnhau cwblhau'r rhaglen i sefydliadau addysg uwch partner.
· cynnal gwerthusiad cyffredinol o'r rhaglen.  
· mynychu sesiwn y diwrnod astudio cychwynnol yn y brifysgol bartner, bydd hyn yn rhoi cyfle i sicrhau bod dysgwyr yn deall heriau a gofynion y rhaglen.

[bookmark: _Toc201059565]Byrddau/Ymddiriedolaethau Iechyd GIG Cymru 
(a chyflogwyr eraill lle bo'n berthnasol)
Mae gan sefydliadau GIG Cymru gyfrifoldeb i gefnogi’r ddarpariaeth o raglenni dysgu o safon uchel, cyfredol, credadwy a pherthnasol. 
Mae sefydliadau’n gyfrifol am sicrhau bod gan yr hyfforddeion gefnogaeth eu rheolwr lleol, gan gynnwys amser ar gyfer addysg, hyfforddiant ac asesiad drwy gydol y rhaglen. Mae angen cynnal cyfarfodydd rheolaidd rhwng yr unigolyn sydd â chyfrifoldeb sefydliadol am fonitro darpariaeth gwasanaeth dysgu seiliedig ar waith, a chynrychiolaeth o blith rheolwyr sy'n cyflogi a hyfforddeion lle bo modd.
Eu cyfrifoldebau o fewn y rhaglen yw:
· hyrwyddo/codi ymwybyddiaeth o raglen RCNWHCC o fewn y sefydliad i HCSW sydd mewn cyflogaeth ar hyn o bryd â chymwysterau lefel 3 priodol.  Ni fydd profiad yn dderbyniol fel dewis arall yn lle'r cymwysterau angenrheidiol, gan na fyddai hyn yn hwyluso dilyniant i'r radd nyrsio/bydwreigiaeth gyda'r brifysgol bartner.
· creu swyddi gwag dros dro a sicrhau bod dolen ymgeisio ar gael i hyfforddeion posibl y mae'r AB wedi'u nodi'n flaenorol fel rhai addas ar gyfer y rhaglen.  
· cyfweld â darpar hyfforddeion ar gyfer cyflogaeth fel HCSW. Cyn penodi unrhyw gyflogai posibl, ac felly bod yn gymwys i gael eu derbyn ar y rhaglen, bydd y byrddau/ymddiriedolaethau iechyd yn eu cyfweld i asesu eu haddasrwydd ar gyfer rôl HCSW.  Bydd y sefydliad yn hysbysu'r AaGIC o ganlyniad y cyfweliad hwn. 
· nodi a dyrannu swyddi gwag HCSW addas yn dilyn cyfweliad llwyddiannus. Lle bo modd, dylid ystyried maes dewisol yr hyfforddeion (oedolion, plant, anabledd dysgu, iechyd meddwl neu fydwreigiaeth).  Fodd bynnag, cydnabyddir y bydd y gallu i fodloni'r dewis hwn yn dibynnu'n llwyr ar y swyddi gwag presennol o fewn y sefydliad. 
· rhoi contract cyflogaeth i'r hyfforddai (y cyfeirir ato o hyn ymlaen fel y contract) yn dilyn cyfweliad llwyddiannus, gan sicrhau bod yr hyfforddai yn cael gwybod ble bydd yn gweithio a bod pwynt cyswllt yn cael ei ddarparu iddo o fewn y maes clinigol penodol hwnnw.  Byddai'r contract hwn fel arfer yn gontract tymor penodol (FTC) i redeg tan ddiwedd y rhaglen, a byddai union hyd y contract yn cael ei bennu gan y dyddiad cychwyn. Efallai y bydd yna ychydig o achosion lle mae'r hyfforddai posibl eisoes wedi'i gyflogi gan y bwrdd/ymddiriedolaeth iechyd – yn yr achosion hyn, mae unrhyw benderfyniadau cytundebol yn nwylo'r sefydliad.
· cynnal gwiriadau recriwtio, a lle bo angen, rhoi awgrymiadau i'r hyfforddeion am y ddogfennaeth ofynnol
· darparu lle i'r hyfforddeion ar gwrs Sefydlu Clinigol Cymru gyfan cyn gynted â phosibl ar ôl eu penodi a'u cefnogi i gwblhau'r cymhwyster hwn.
· rheoli pob agwedd ar gyflogaeth am hyd y contract cyflogaeth yn unol â pholisïau unigol y sefydliad (gan gynnwys, ond heb fod yn gyfyngedig i; salwch, gallu, absenoldeb astudio, cyflog, gwisg)
· sicrhau cysylltiad ag adran(nau) cyllid, gan sicrhau eu bod yn deall yr anfonebu a'r prosesu sy'n ofynnol i sicrhau taliad cywir o'r 7.5 diwrnod astudio.
· monitro a thalu am y 7.5 awr o astudio sydd wedi'u cynnwys yng nghyflog yr hyfforddai yn ôl presenoldeb yn y sesiynau hyn (presenoldeb i'w rannu gyda'r sefydliad gan y sefydliad addysg bellach a'r sefydliad addysg uwch). Gwneud cais am gyllid gan Addysg a Gwella Iechyd Cymru i adennill cost sesiynau astudio a fynychwyd (gweler Ffrydiau Ariannu blaenorol). Bydd AaGIC yn ad-dalu'r 7.5 awr ar gyfer y diwrnod astudio ar gyfradd Band 2.  Os oedd hyfforddai wedi'i gyflogi gan y Bwrdd/Ymddiriedolaeth Iechyd ar fand uwch yn flaenorol, yna ni fydd cost lawn y 7.5 awr yn cael ei had-dalu gan AaGIC. 
· hysbysu partneriaid (AaGIC ac AB) lle bo angen am bryderon cyflogaeth, pan fo effaith ehangach ar allu'r hyfforddai i gwblhau'r rhaglen
· darparu a nodi'n glir pwynt cyswllt ar gyfer cefnogaeth fugeiliol, gan sicrhau bod hyfforddeion yn ymwybodol o'r cyswllt hwn.  Rhannu'r pwynt cyswllt hwn gyda phartneriaid (AaGIC ac AB) i alluogi cefnogaeth draws-sefydliadol a rhannu gwybodaeth.  Mae'r pwynt cyswllt hwn yn ychwanegol at unrhyw fentor/cyfaill penodedig sydd ar gael i'r hyfforddai yn ei leoliad clinigol. Disgwylir y bydd y pwynt cyswllt bugeiliol yn gallu cynghori ar bryderon ehangach na'r rhai sydd mewn rôl uniongyrchol fel Gweithiwr Gofal Iechyd.
· cydweithio â cholegau i hwyluso'r asesiadau seiliedig ar waith sy'n angenrheidiol i sicrhau cyflawni'r holl feini prawf asesu yn y Diploma lefel 3 mewn Cyswllt Gofal Iechyd Coleg Brenhinol Nyrsio Cymru (gellir dod o hyd i restr o'r meini prawf ym Mhecyn Cymorth RCNWHCC), yn unol â phlatfform 5 hyfedreddau nyrsio'r dyfodol (future-nurse-proficiencies.pdf)
· ar ddiwedd y contract FTC, y sefydliad sy'n gyfrifol am unrhyw benderfyniadau contract ar ôl y rhaglen.
· cymryd rhan yn adolygiad Diploma Lefel 3 Agored Cymru mewn Cyswllt Gofal Iechyd Coleg Brenhinol Nyrsio Cymru (Diploma Lefel 3 Agored Cymru mewn Cyswllt Gofal Iechyd Coleg Brenhinol Nyrsio Cymru) pan fydd y cymhwyster yn cael ei adolygu (31ain Gorffennaf 2029). 

Mae AaGIC yn deall, tra bo'r hyfforddai yn y bwrdd/ymddiriedolaeth iechyd ei fod yn gyflogai ac nid yn fyfyriwr, fodd bynnag, o ystyried natur y rhaglen mae'n anochel y bydd rhywfaint o orgyffwrdd rhwng cyflogaeth a hyfforddiant.  
Mae AaGIC yn disgwyl i'r rheolwr fod yn gwbl gefnogol ac yn gyfrifol am sicrhau bod yr hyfforddai yn ymgysylltu'n weithredol ac yn gwneud cynnydd gyda'i gymhwyster mewn modd amserol ac ymroddedig. Disgwylir i'r rheolwr sicrhau bod y dysgu a'r addysgu wedi'u hymgorffori mewn arferion parhaus a bod rota'r hyfforddai yn caniatáu iddo fynychu'r coleg am y 7.5 awr a enwebwyd bob wythnos. Mae angen i'r rheolwr ganiatáu amser i'r asesydd yn y gwaith gael mynediad at yr hyfforddai o fewn yr oriau gwaith ac nid yn amser yr hyfforddai ei hun. Mae angen i'r rheolwr enwebu a nodi'n glir mentor/cyfaill ar gyfer yr hyfforddai, er mwyn caniatáu cefnogaeth benodol i'r rôl.

O fewn rhaglen RCNWHCC, nodir y darparwr dysgu fel y colegau AB partner sy'n darparu elfen Diploma Lefel 3 Agored Cymru mewn Cyswllt Gofal Iechyd Coleg Brenhinol Nyrsio Cymru (Diploma Lefel 3 Agored Cymru mewn Cyswllt Gofal Iechyd Coleg Brenhinol Nyrsio Cymru) y rhaglen.
Eu cyfrifoldebau o fewn y rhaglen yw: 
· hysbysebu'r rhaglen i ddarpar hyfforddeion
· cyfweld â darpar hyfforddeion i sefydlu a ydynt yn addas ar gyfer y rhaglen.  Bydd hyn yn cynnwys ystyried:
· cymwysterau lefel 3 a lefel 4 blaenorol.  Rhaid i'r darpar hyfforddai feddu ar gymhwyster(au) cydnabyddedig i sicrhau'r llwybr dilyniant i'r llwybr gradd (gyda un o'r SAU partner) ar ôl cwblhau rhaglen RCNWHCC. Dylid gwneud ymholiadau ynghylch derbynioldeb y cymwysterau blaenorol hyn yn uniongyrchol i'r sefydliad addysg uwch partner.
· y gwerthoedd a'r ymddygiadau a ddisgwylir gan weithiwr proffesiynol sy'n gweithio mewn lleoliad iechyd/gofal
· yn dilyn cyfweliad coleg llwyddiannus, cyhoeddi dolen swydd gudd (gan y bwrdd iechyd) i'r hyfforddai.  Bydd hyn yn galluogi'r hyfforddai i wneud cais i fwrdd/ymddiriedolaeth iechyd i ddechrau recriwtio cyflogaeth. 
· hysbysu AaGIC o niferoedd terfynol y cohort ar ôl cwblhau cyfweliadau coleg a chyflogaeth llwyddiannus
· ychwanegu Diploma Lefel 3 Agored Cymru mewn Cyswllt Gofal Iechyd Coleg Brenhinol Nyrsio Cymru at fframwaith cymwysterau'r coleg er mwyn galluogi cyflwyno'r cymhwyster.
· cofrestru hyfforddeion ar gyfer Diploma Lefel 3 Agored Cymru ar gymhwyster Cyswllt Gofal Iechyd Coleg Brenhinol Nyrsio Cymru a gwneud hawliadau ar ôl cyflawni'r meini prawf asesu, mewn modd amserol
· rhannu presenoldeb hyfforddeion gyda'r bwrdd/ymddiriedolaeth iechyd sy'n cyflogi ac AaGIC mewn amserlen sy'n galluogi taliad cywir o gyflog misol yr hyfforddai. Mae angen y data hwn i sicrhau bod yr hyfforddeion yn derbyn tâl am eu diwrnodau astudio, gallai methu â darparu'r data hwn arwain at ostyngiad yng nghyflog misol yr hyfforddai. Cyn dechrau'r cohort, cytunir ar amseriadau'r data hwn i sicrhau bod byrddau/ymddiriedolaethau iechyd yn gallu gwneud taliadau cyflog misol cywir i'r hyfforddeion (gweler Ffrydiau Ariannu blaenorol).
· cynnal asesiad, gan gynnwys yr asesiadau gwaith gofynnol (gellir dod o hyd i restr o'r meini prawf ym Mhecyn Cymorth RCNWHCC)
· gweithio gyda cholegau partner eraill i sicrhau dull Cymru gyfan o ddatblygu adnoddau
· cynnal sicrwydd ansawdd mewnol i sicrhau bod penderfyniadau asesu yn cael eu safoni
· ymgysylltu ag unrhyw weithgareddau ansawdd allanol yn ôl cyfarwyddyd y corff dyfarnu (Agored Cymru)
· mynychu cymedroli traws-golegol unwaith fesul cohort (sy'n cyfateb i unwaith y flwyddyn)
· mynychu cyfarfod trawsbartner unwaith fesul cohort (sy'n cyfateb i unwaith y flwyddyn) i ddarparu gwybodaeth a datblygiadau sector cyfredol i gynnal cyfrededd y rhaglen.
· rhoi dolen swydd i'r hyfforddai ar ôl ei derbyn gan y bwrdd/ymddiriedolaeth iechyd yn dilyn cyfweliad llwyddiannus gyda'r sefydliad hwn
· hysbysu'r bwrdd/ymddiriedolaeth iechyd o fwriad yr hyfforddai i fwrw ymlaen â'r rhaglen (cyfeiriwch at becyn cymorth RCNWHCC)
· cynnal gwerthusiadau llais y dysgwr i lywio myfyrio a datblygu'r rhaglen.  Rhannu'r gwerthusiadau hyn gydag AaGIC a phartneriaid perthnasol eraill i sicrhau bod ansawdd, uniondeb ac enw da'r rhaglen yn cael eu cynnal a bod cyfleoedd i ddatblygu a gwella yn cael eu nodi.
· cymryd rhan yn adolygiad Diploma Lefel 3 Agored Cymru mewn Cyswllt Gofal Iechyd Coleg Brenhinol Nyrsio Cymru (Diploma Lefel 3 Agored Cymru mewn Cyswllt Gofal Iechyd Coleg Brenhinol Nyrsio Cymru) pan fydd y cymhwyster yn cael ei adolygu (31ain Gorffennaf 2029). 
· darparu hyfforddiant a chefnogaeth briodol i diwtoriaid er mwyn cynnal safonau academaidd a disgwyliadau sicrhau ansawdd y rhaglen. 
· sicrhau bod pob parti sy'n ymwneud â'r addysgu, yr asesu a sicrhau ansawdd yn deall ac yn mynd ati'n weithredol i gyflawni eu cyfrifoldebau priodol a rheoli'r bartneriaeth gyffredinol rhwng cyflogwyr, hyfforddeion a rhanddeiliaid eraill (lle bo'n briodol). 
· gweithredu’r cyfleoedd strwythuredig ar gyfer dysgu a chyflawniad drwy weithgarwch dilys, goruchwylio ac asesu arferion sy’n seiliedig ar waith yn y gweithle a thrwy gydrannau academaidd y rhaglen. 
· cydlynu’r cyfleoedd WBL cyffredinol i alluogi hyfforddeion i gymhwyso ac integreiddio meysydd gwybodaeth, sgiliau ac ymddygiadau i’w galluogi i gyflawni canlyniadau dysgu’r cwrs, gan sicrhau bod cyfleoedd yn gynhwysol, yn ddiogel ac yn cael eu cefnogi. 
· i fod â chyfrifoldeb cyffredinol i sicrhau bod cyfleoedd WBL yn cael eu cynllunio, eu monitro, eu gwerthuso a'u hadolygu mewn partneriaeth â chyflogwyr. 
· arwain ar adolygu arferion yn rheolaidd ar gyfer safonau a defnyddio'r canlyniadau i yrru gwelliant a gwella, gan gynnwys gweithdrefnau teg a thryloyw ar gyfer ymdrin â chwynion ac apeliadau sydd ar gael i bob hyfforddai.
· Cefnogi ceisiadau uniongyrchol i brifysgol bartner, lle mae'r hyfforddai yn dymuno parhau ar y llwybr dilyniant hwn.

[bookmark: _Toc201059568]Cyfrifoldebau'r Hyfforddai
Mae AaGIC yn disgwyl i'r hyfforddai ymgysylltu'n llawn ac yn weithredol â'i raglen ddysgu a chymryd perchnogaeth o'i gynnydd amserol. Disgwylir i'r hyfforddai ddangos y gwerthoedd a'r ymddygiadau a ddisgwylir gan weithiwr proffesiynol sy'n gweithio mewn lleoliad iechyd/gofal bob amser tra ar raglen RCNWHCC.
Eu cyfrifoldebau o fewn y rhaglen yw: 
· cwblhau cais am le ar raglen RCNWHCC yn unol â'r weithdrefn a nodwyd gan y sefydliad AB partner
· darparu'r holl ddogfennau a chofnodion cymwysterau y gofynnwyd amdanynt i'r FE
· mynychu cyfweliad cyflogaeth gyda'r bwrdd/ymddiriedolaeth iechyd
· ymateb i geisiadau gwiriadau cyn-gyflogaeth y bwrdd/ymddiriedolaeth iechyd mewn modd amserol – gan ddarparu cymwysterau, tystiolaeth adnabod, cwblhau'r holiadur iechyd a chadarnhad gan y canolwr enwebedig.  Bydd oedi wrth ddarparu'r dogfennau hyn yn arwain at oedi wrth ddechrau cyflogaeth.  Bydd hyn yn byrhau hyd y contract cyflogaeth a gall effeithio ar y tâl am y diwrnodau astudio sydd wedi'u cynnwys yn y rhaglen. 
· mynychu'r diwrnod astudio 1 diwrnod yr wythnos yn y coleg a'r diwrnod astudio 1 diwrnod y mis yn y brifysgol
· gweithio tuag at gwblhau Diploma Lefel 3 Agored Cymru mewn Cyswllt Gofal Iechyd Coleg Brenhinol Nyrsio Cymru cyn dyddiad gorffen y rhaglen.
· bodloni holl delerau’r contract cyflogaeth (gan gynnwys terfynu os bydd yr hyfforddai’n penderfynu gadael y rhaglen cyn y dyddiad gorffen) a dilyn polisïau a gweithdrefnau’r sefydliad
· cyflawni rôl a chyfrifoldeb HCSW, gan ddangos y gwerthoedd a'r ymddygiadau a ddisgwylir gan weithiwr proffesiynol sy'n gweithio mewn lleoliad iechyd/gofal
· cwblhau'r Pasbort Taith Recriwtio (manylion ym Mhecyn Cymorth RCNWHCC)
· cymryd rhan mewn gwerthusiad dysgwyr / rhaglenni yn ôl y gofyn
· cynnal cyfathrebu â'u tiwtoriaid, aseswyr a mentoriaid yn y gweithle.
· cymryd cyfrifoldeb i alluogi cynnydd eu dysgu eu hunain a gwella perfformiad. 
· sicrhau eu bod yn cymryd rhan yn rheolaidd yn y dysgu a'r addysgu ac yn ceisio'n weithredol i ymgorffori'r dysgu hwn mewn arferion parhaus yn y gwaith. 
· sicrhau eu bod yn defnyddio'r cyfleoedd i gael mynediad at yr amser a'r adnoddau dynodedig, gan gynnwys astudiaeth hunangyfeiriedig, ar gyfer cynhyrchu tystiolaeth a chyflawni canlyniadau'r rhaglen mewn modd amserol.   
· codi pryderon neu dynnu sylw at unrhyw anghenion dysgu ychwanegol a allai fod ganddynt. 
· cymryd cyfrifoldeb am ddewisiadau dilyniant ar ôl cwblhau'r rhaglen (e.e. gwneud cais i brifysgol bartner, siarad â'r rheolwr os ydynt am aros yn y bwrdd/ymddiriedolaeth iechyd ac ati)

[bookmark: _Toc201059569]Cyfrifoldebau'r brifysgol
O fewn rhaglen RCNWHCC, mae'r brifysgol wedi'i nodi fel y partner sy'n cynnig profiad ac arweiniad Sefydliad Addysg Uwch ategol.
Eu cyfrifoldebau o fewn y rhaglen yw: 
· cydnabod rhaglen RCNWHCC fel llwybr dilyniant i'w rhaglenni gradd nyrsio a bydwreigiaeth
· cynnig cyflwyniad i sesiynau prifysgol 1 diwrnod y mis am hyd y rhaglen.  Mae cynnwys y sesiynau hyn yn amrywiol, ond er mwyn sicrhau cysondeb y rhaglen a chydraddoldeb profiad, byddai'r rhaglen ddisgwyliedig yn cynnwys sesiynau ar:
· cyflwyniad i addysg uwch
· cyflwyniad i feysydd nyrsio
· cyflwyniad i rôl HCSW
· Sgwrs cyllid AU
· ysgrifennu datganiadau
· datblygu/myfyrio ar senarios clinigol
· cyflwyniad i sgiliau clinigol
· rhannu presenoldeb misol hyfforddeion gyda AaGIC o fewn amserlen sy'n galluogi taliad cywir o gyflog misol yr hyfforddai. Mae angen y data hwn i sicrhau bod yr hyfforddeion yn derbyn tâl am eu diwrnodau astudio, gallai methu â darparu'r data hwn arwain at ostyngiad yng nghyflog misol yr hyfforddai. Cyn dechrau'r cohort, cytunir ar amseriadau'r data hwn i sicrhau bod byrddau/ymddiriedolaethau iechyd yn gallu gwneud taliadau cyflog misol cywir i'r hyfforddeion (gweler Ffrydiau Ariannu blaenorol).
· cynnig cyfweliad gwarantedig i hyfforddeion sy'n cwblhau rhaglen RCNWHCC yn llwyddiannus trwy gais uniongyrchol

[bookmark: _Toc201059570]Asesu
Mae asesu yn cynnwys cefnogi, hyfforddi ac arwain hyfforddeion i gyflawni gwybodaeth a chymhwysedd mewn maes penodol. Mae hyn yn cynnwys addysgu, monitro ac adborth ar gynnydd yr hyfforddai wrth iddo ddatblygu gwybodaeth, sgiliau newydd a lefelau cymhwysedd. Mae'r broses asesu yn gontinwwm, gan fynd â dysgwr ar daith i ddangos cymhwysedd.
Dylai pob asesiad fod yn ddilys, yn wir, yn ddibynadwy, yn gyfredol, yn ddigonol, yn gymharol, yn rheoladwy, yn deg a lleihau rhagfarn, er mwyn bod yn addas at y diben. Felly, dylai asesu drin pob dysgwr yn deg, gyda phob asesydd â'r un disgwyliadau ar gyfer tystiolaeth o gyflawniad.
Mae angen i addysg, hyfforddiant ac asesiad hyfforddeion gael eu cynnal gan diwtor/asesydd sy'n gymwys yn alwedigaethol. Dylai asesu fod yn gyfannol ei natur lle bo'n ymarferol bosibl, gan ddefnyddio unrhyw arsylwadau cyfleol naturiol o arfer. Cyfeiriwch at Becyn Cymorth RCNWHCC.
Bydd pawb sy'n ymwneud â chyflwyno, asesu a sicrhau ansawdd WBL wedi ymgymryd â hyfforddiant ar gyfer eu rolau. I weld a yw cymwysterau aseswyr yn gyfwerth, cyfeiriwch at Becyn Cymorth RCNWHCC. Cyfrifoldeb y ganolfan yw sicrhau bod gan diwtoriaid y cymhwyster cywir i fodloni gofynion y Corff Dyfarnu.

[bookmark: _Toc201059571]Sicrhau Ansawdd 
Mae sicrhau ansawdd yn cyfeirio at y prosesau sy'n angenrheidiol i sicrhau bod ansawdd yn cael ei safoni, ei wreiddio, ei gynnal, ei asesu'n ddibynadwy, a'i wella ym mhob agwedd ar ddysgu seiliedig ar waith. Mae'n galluogi AaGIC a'r partneriaid o fewn rhaglen RCNWHCC i fod yn sicr, ni waeth ble mae'r rhaglen yn cael ei chyflwyno, ei bod yn cyflawni'r un safon uchel, a gellir ei derbyn/ei throsglwyddo ar fodel Cymru gyfan.
Disgwylir i bob sefydliad sy'n ymwneud â chyflenwi ac asesu achrededig fynychu digwyddiadau safoni Cymru gyfan blynyddol a drefnir gan AaGIC.



[bookmark: _Toc201059572]Sicrwydd Ansawdd Mewnol (IQA)
Mae'r broses sicrwydd ansawdd mewnol yn seiliedig ar samplu arfer asesu aseswyr. Mae'n sicrhau bod y dystiolaeth a gyflwynir ar gyfer cyflawni'r dysgu achrededig yn bodloni'r lefelau gofynnol ac yn gyson ar draws pob dysgwr a chyfle dysgu. Nid proses o ail farcio mohoni; mae'r adborth a roddir yn ymwneud ag arfer asesu'r asesydd, ei safonau a'i lefelau adborth. 
Cyfeiriwch at Becyn Cymorth RCNWHCC - Sicrwydd Ansawdd am y disgwyliadau o ran cymhwyso yn ymarferol.
[bookmark: _Toc201059573]Sicrwydd Ansawdd Allanol (EQA)
Gwneir hyn gan y Corff Dyfarnu, er mwyn sicrhau ansawdd rhaglenni newydd a rhaglenni presennol, sy'n cael eu cyflwyno gan y ganolfan gydnabyddedig. Bydd yr EQA yn sicrhau bod y polisïau a'r prosesau sicrhau ansawdd gofynnol ar waith ac yn cael eu cymhwyso'n effeithiol gan y ganolfan gydnabyddedig o fewn eu holl bartneriaid cyflawni cysylltiedig, gan gynnwys asesu ac IQA. 
Cyfrifoldeb y ganolfan gydnabyddedig yw sicrhau bod yr holl dystiolaeth y gofynnwyd amdani yn cael ei darparu i'w hadolygu gan yr EQA, a bod unrhyw argymhelliad a wneir yn adroddiad yr EQA yn cael ei weithredu o fewn yr amserlenni y cytunwyd arnynt, fel y'u nodir yn yr adroddiad.
Cyfeiriwch at Becyn Cymorth RCNWHCC - Sicrwydd Ansawdd am y disgwyliadau o ran cymhwyso yn ymarferol.
[bookmark: _Toc201059574]Safoni Cymru Gyfan 
Mewn cydweithrediad â'r Cyrff Dyfarnu a'r Darparwyr Addysg, cynhelir digwyddiadau safoni yn flynyddol i gynnal yr un safon a disgwyliadau gan hyfforddeion ledled Cymru.
Felly, mae'n bwysig bod presenoldeb cynrychiolydd yn y digwyddiadau cenedlaethol hyn a arweinir gan AaGIC yn cael blaenoriaeth. Rhaid i aseswyr ac IQAs fynychu digwyddiadau Safoni blynyddol lle mae'r rhaglen yn cael ei chyflwyno.  Mae hyn yn sicrhau bod yr holl asesiadau hyfforddeion yn deg, gyda phob asesydd â'r un disgwyliadau ar gyfer tystiolaeth o gyflawniad. 
Mae'n arfer da i aseswyr o raglenni unigol gyfarfod yn rheolaidd ac adolygu'r dystiolaeth a gasglwyd gan amrywiaeth o hyfforddeion ei gilydd. Yn y modd hwn gellir gwneud cymariaethau a fydd yn sicrhau asesiad a disgwyliadau teg o hyfforddeion. h.y., nid yw'r safonau ar gyfer cyflawniad wedi'u gosod yn rhy isel (dysgwr wedi llwyddo ond nid yw'n wirioneddol gymwys) nac yn rhy uchel (mae dysgwr yn methu er gwaethaf bod yn gymwys). 


[bookmark: _Toc201059575]Dangosyddion Perfformiad Allweddol (DPA) a Mesurau Deilliannau
Pan fydd rhaglenni WBL yn cael eu hariannu gan AaGIC a'u cyflwyno naill ai mewn partneriaeth â GIG Cymru, neu ar ei ran, mae disgwyl y bydd canlyniadau'n cael eu mesur. 
Mae AaGIC yn argymell bod darparwyr hyfforddiant yn defnyddio Adroddiad Hunanasesu (SAR) a Chynllun Datblygu Ansawdd (QDP) i fonitro cynnydd yn erbyn dangosyddion perfformiad allweddol ac i alluogi adrodd yn erbyn canlyniadau y gellir eu cyflawni. 
[bookmark: _Toc201059576]Risgiau sy'n Gysylltiedig â'r Rhaglen
AaGIC
· Argaeledd arian parhaus ar gyfer y diwrnod astudio 7.5 awr i bob hyfforddai.  Wrth i'r rhaglen ehangu a dod yn rhaglen ar gyfer Cymru gyfan, bydd baich yr arian hwn yn tyfu.
Byrddau Iechyd
· Argaeledd swyddi gwag. Mae angen swydd wag ar bob hyfforddai o fewn bwrdd iechyd partner, a gall y rhain ddod yn fwyfwy anodd i'w canfod gyda chamau gweithredu fel rhewi recriwtio a chyllidebau.
· Gall yr angen i gadw'r swydd wag ar agor i hyfforddai am hyd y broses recriwtio ar gyfer y rhaglen olygu bod y swydd wag ar agor yn hirach nag sydd angen.  Yn ogystal, os bydd yr hyfforddai yn rhoi’r gorau i’r rhaglen cyn dechrau’r swydd wag, yna bydd hyn yn golygu bod y swydd wag yn parhau i fod heb ei llenwi.
Colegau
· Oherwydd hyfywedd ariannu, bydd gan y colegau nifer gofynnol o hyfforddeion er mwyn i'r cwrs fod yn gost-effeithiol. 
[bookmark: _Toc201059577]Contractwyr Annibynnol 
Ar gyfer contractwyr annibynnol, mae'r Fframwaith Llywodraethu hwn yn darparu canllawiau arfer da ar gyfer cyflawni rhaglen RCNWHCC, a disgwylir i'r contractwr annibynnol lynu wrth y Fframwaith Llywodraethu fel amod ariannu. 
[bookmark: _Toc58487511][bookmark: _Toc201059578]Anghenion Dysgu Ychwanegol (ADY)
Mae AaGIC yn cydnabod bod amrywiaeth o ffactorau sy'n golygu y gallai fod angen cymorth ychwanegol ar hyfforddeion i'w helpu i gael mynediad at WBL a gwneud cynnydd drwyddo, gan eu galluogi i gyflawni'r cymhwyster. Gall hyn gynnwys amrywiaeth o hyfforddeion sydd angen cymorth ychwanegol a/neu addasiadau rhesymol. Mae AaGIC a phartneriaid yn cydnabod y rhai ag ADY 'â diagnosis'; y rhai ag ADY 'heb ddiagnosis'; a'r rhai nad oes ganddynt ADY ond sydd angen cymorth ychwanegol er mwyn bodloni gofynion dysgu'r brentisiaeth (hyderus o ran anabledd).  Cyfrifoldeb cyflogwyr a darparwyr hyfforddiant yw sicrhau bod unrhyw addasiadau rhesymol yn cael eu rhoi ar waith i sicrhau mynediad cyfartal i'r rhaglen.

[bookmark: _Toc58487513]Gellir dod o hyd i restr termau yn y Pecyn Cymorth RCNWHCC. 

	Enw'r Sefydliad
	Statws

	Colegau
	Caerdydd a'r Fro
	Partner ers cohort 2023/24

	
	Coleg Gwent
	Partner ers cohort 2024/25

	
	Merthyr
	Partner ar gyfer cohort 2025/26 (Cytundeb Lefel Gwasanaeth wedi'i dderbyn)

	
	Coleg y Cymoedd
	Partner ar gyfer cohort 2025/26 (Cytundeb Lefel Gwasanaeth wedi'i dderbyn)

	
	GLlM
	Partner ar gyfer cohort 2025/26 (Cytundeb Lefel Gwasanaeth wedi'i dderbyn)

	
	Pen-y-bont ar Ogwr
	Yn bwriadu cyflwyno cohort 2025/26

	
	Coleg Cambria
	Yn bwriadu cyflwyno cohort 2025/26

	Prifysgolion
	Prifysgol De Cymru
	Partner ers cohort 2023/24

	
	Bangor
	Yn bwriadu cyflwyno cohort 2025/26

	
	Wrecsam
	Yn bwriadu cyflwyno cohort 2025/26

	Byrddau Iechyd
	Aneurin Bevan
	Partner ers cohort 2023/24

	
	Caerdydd a'r Fro
	Yn bwriadu Partneru cohort 2025/26 (ar gyfer staff presennol yn unig)

	
	Cwm Taf Morganwg
	Yn bwriadu partneru cohort 2025/26

	
	Betsi Cadwaladr
	Yn bwriadu partneru cohort 2025/26

